
G‘oyibnazarov Rahmaitilla
O‘zbekiston xalgaro islomshunoslik akademiyasi dotsenti,
pedagogika fanlari bo‘yicha falsafa doktori (PhD)

Annotatsiya: Mazkur magolada bo‘lajak o‘gituvchilar kasbiy-pedagogik kompetentligining mazmuni, uni takomillashtirish
shakl va usullari, kasbiy kompetentlik sifatlari hamda ularning mohiyati izohlab o‘tilgan. Bo‘lajak mutaxassisning kasbiy
kompetentligini takomillashtirishda o'z ustida ishlash bosqichlari, o‘zini o‘zi rivojlantirish, tahlil va monitoring qilish orqali
o'zini 0‘zi xolis baholashning shakllari keltirib o‘tilgan. Kasbiy-pedagogik kompetentlikni takomillashtirish bo‘yicha inno-
vatsion maxsus dasturlar ishlab chigishning zarurati, uning tarkibiy gismlari bo‘yicha taklif va tavsiyalar ishlab chigilgan,
xulosalar taqdim gilingan.

pedagogika, psixologiya, kompetensiya, kasb, innovatsiya.
Abstract: This article explains the content of the professional and pedagogical competence of future teachers, the forms
and methods of its improvement, the qualities of professional competence, and their essence. The stages of self-improve-
ment and forms of self-assessment through self-development, analysis, and monitoring in improving the professional
competence of future specialists are presented. The need to develop innovative special programs to improve professional

and pedagogical competence is highlighted, proposals and recommendations regarding their components are developed,
and conclusions are presented.

pedagogy, psychology, competence, profession, innovation.

AHHOTaumsA: B gaHHONM cTaTbe packpbiTO codep)KaHue npodeccrMoHanbHO-Negarormyeckon KOMNETEHTHOCTN ByayLLmX
yuutenen, opMbl U METOALI €€ COBEPLLEHCTBOBAHUS, @ TAKXKE PACCMOTPEHbI Ka4ecTBa NPOdECCUOHANbHON KOMMETEHT-
HOCTM U UX cyllHOCTb. OnMcaHbl aTanbl caMocTosTeNbHOM paboThl Byayllero cneuuanicTa Hag noBbllLIEHNEM CBOEN
npocheccroHanbHoOM KOMMNETEHTHOCTU, (DOPMbl CaMOPa3BUTUS, aHanM3a M MOHUTOPUHra, NMO3BONSOLME OOBLEKTUBHO
oLeHMBaTb COBCTBEHHYO AesiTenbHOCTb. OBocHOBaHa HE06X0AMMOCTb pa3paboTk MHHOBALIMOHHbBIX CMEeLMarnbHbIX MPo-
rpaMM Mo COBEPLLEHCTBOBAHUIO NpodeccuoHanbHO-Neaarorm4eckor KOMNETEHTHOCTY, NPEACTABIEHbI NPEATNIOKEHUS U
pekoMeHAaLMmM No e€ COCTaBHbLIM YacTsiM, a Takke CHOPMYNMPOBaHbI BbIBOAbI.

nenaroruka, rncuxonorus, KOMNeTeHLUus, NpPodeccus, UHHOBaLUS.

Dunyo ta’lim tizimida ta’limni rivojlantirish bo‘yicha ko‘plab tadqigotlar, loyihalar olib boriimogda, aynigsa,
pedagogik kasbiy tayyorgarlikning barcha komponentlarini rivojlantirishga katta ahamiyat garatiimoqda.
Mamlakatimizda ham pedagogik kasbiy kompetensiyalarni rivojlantirish mexanizmlarini takomillashtirish
magsadida ta’lim muassasalarida zamonaviy moddiy-texnik baza yaratilgan hamda innovatsion ta’lim dastur-
lari ishlab chigilgan.

2017-2021-yillarda O‘zbekiston Respublikasini yanada rivojlantirish bo‘yicha Harakatlar strategiyasida
“Rivojlangan davlatlar ta’lim tizimidagi yutuglardan kelib chiggan holda yuksak bilimli va intellektual rivojlangan
avlodni tarbiyalash, oliy ta’lim muassasalarida kompetentli ilmiy-pedagogik kadrlar zaxirasini yaratish” vazifasi
belgilab o‘tiigan!!. Shu bilan birga, mamlakatimizda amalga oshirilayotgan ko‘plab islohotlarda ham demokratik
tamoyillar asosidagi fugarolik jamiyatini rivojlantirish jarayonida oliy ta’lim tizimida talabalarning mutaxassisligi
bo‘yicha kasbiy tayyorgarlik sifatini oshirishda pedagoglarning kasbiy kompetensiyalarini yanada takomillash-
tirish zarurati ta’kidlab o‘tilgan.

Bozor munosabatlari sharoitida mehnat bozorida ustuvor o‘rin egallagan kuchli ragobatga bardoshli bo‘lish
har bir mutaxassisdan kasbiy kompetentlikka ega bo'lish, uni izchil ravishda oshirib borish zarurligini ko‘rsat-
moqda. Bu vazifalarni amalga oshirishda ta’lim kontekstida ko‘p bosqichli uzviylik, uzluksizlik va izchillik tamo-
yillariga asoslangan samarali innovatsion modellarni yaratish, pedagoglarning kasbiy kompetensiyalarini rivoj-
lantirishni tagozo gilmoqda.

Globallashuv va xalgaro integratsiyaning rivojlanishi, ijtimoiy-igtisodiy munosabatlarning kengayishi
bilan bog'liq holda kasbiy kompetensiyalar bo‘yicha axborotlarning ham tezkor almashish imkonini beradigan
mexanizmlar zarur bo‘lmoqda va bu masalalar mazkur mavzuning dolzarbligini belgilab beradi. Pedagogika
sohasidagi oliy ta’lim muassasalarida bo‘lajak o‘gituvchilarning intellektual salohiyatini oshirish, dunyoqarash-
larini boyitishda ularni innovatsion ta’lim texnologiyalari, o‘gitishning yangi, innovatsion shakl, metod va vosi-
talari bilan tanishtirish, pedagoglarda kasbiy kompetentlik sifatlari va kreativ qobiliyat mohiyati bilan yagindan
tanishtirish muhim ahamiyatga ega.

Respublikamiz olimlaridan L. Axmedova, U. Begimqulov, N. Muslimov, B. Rahimov, N. Tayloqov,
Sh. Sharipov va boshgalar ta’lim sohasida ijtimoiy-pedagogik, akmeologik masalalarga doir ilmiy tadqigotlar
olib borgan va bu tadqigotlarda bevosita muayyan yo‘nalishlardagi mutaxassislarning kasbiy kompetensiyala-
rini takomillashtirish masalalari keltirib o‘tilgan.

Shuningdek, pedagogning kasbiy mahoratini takomillashtirish masalalari pedagog olimlar H. Abdukarimov,
N. Azizxo‘jayeva, A. Aliyev, Yu. A. Axrorov, A. A. Verbinskiy, R. H. Jo'rayey, B. R. Jo‘rayeva, J. G'. Yo'ldosheyv,
S. M. Markova, G. M. Maxmutova, A. A. Hamidov, F. R. Yuzlikayevlarning ishlarida ham tadqiq etilgan.

Mustaqil Davlatlar Hamdo'stligi davlatlarida V. Baydenko, A. Zalevskaya, E. Zeer, |. Zimnyaya, O. Polyakov
kabi olimlarning ilmiy tadgiqotlarida kasbiy kompetensiyalarni shakllantirish va takomillashtirish usullarini turli
jarayonlarda tahlil gilish va tizimlashtirish masalalari ko‘rib chigilgan. Biroq innovatsion yondashuvlar asosida
oliy harbiy ta’lim muassasalari ofitser-o‘gituvchilarining kasbiy-pedagogik kompetentligini rivojlantirishning inte-
grativ mazmuni va metodik shart-sharoitlarining ishlab chigilmaganligi mazkur yo‘nalishda ilmiy izlanishlar olib
borishni tagozo etadi.

Mazkur tadqigotda bo‘lajak o‘gituvchilarning kasbiy-pedagogik kompetentligini takomillashtirishning tash-
kiliy-pedagogik omillari nazariy jihatdan o‘rganildi. Tadgigot jarayonida ilmiy-pedagogik adabiyotlarni tahlil gilish,
giyosiy tahlil, umumlashtirish va tizimlashtirish usullaridan foydalanildi. Kasbiy kompetentlikning tarkibiy qism-
lari, pedagoglarning o‘z ustida ishlash bosqichlari hamda individual kasbiy rivojlanish dasturlarining mazmuni
nazariy jihatdan tahlil gilindi. Olingan nazariy xulosalar asosida bo‘lajak o‘gituvchilarning kasbiy kompetentligini
rivojlantirishga garatilgan tashkiliy-pedagogik yondashuvlar umumlashtirildi.

Oliy ta’lim muassasalaridagi o‘quv-tarbiya jarayonini modernizatsiyalash, pedagog mutaxassislar tayyor-
lash tizimi sifat darajasini oshirishda bo‘lajak o‘gituvchilarning kasbiy kompetentligini rivojlantirish, ularni sohaga
oid zamonaviy kasbiy bilim, malaka va ko‘nikmalar bilan qurollantirish, ilmiy-texnik innovatsiyalardan mustaqil
ravishda, ijodiy foydalanish hamda istigbolli vazifalarni hal qila olish ko‘nikmalarini rivojlantirish muhim vazi-
falardan sanaladi. Oliy ta’lim tizimini modernizatsiyalash (ingl. modern - yangilangan, zamonaviy, tezkor o'sish)
ta’lim jarayoniga nisbatan innovatsion yondashuvni talab etadi. V. A. Slastenin pedagogik jarayonga innovat-
sion yondashishni o‘qituvchi va talabalarning hamkorlikdagi faoliyatini tashkil etish, o‘qitish va tarbiyalashning
magsadi, mazmuni va shakliga yangilik kiritish bilan izohlaydi [2 10401,

“Kompetentlik” tushunchasi ta’lim sohasiga psixologik ilmiy izlanishlar natijasida kirib kelgan. Vazirlar
Mahkamasining 2017-yil 6-apreldagi 187-son' garori bilan tasdiglangan Umumiy o‘rta ta’limning Davlat ta’lim
standartida kompetensiya tushunchasiga mavjud bilim, ko‘nikma va malakalarni kundalik faoliyatda qo‘llay
olish gobiliyati sifatida ta’rif berilgan 1 221, Psixologik nugtayi nazardan kompetentlik “noan’anaviy vaziyatlar,
kutilmagan holatlarda mutaxassisning o‘zini ganday tutishi, mulogotga kirishishi, raqiblar bilan o‘zaro munosa-
batlarda yangi yo'l tutishi, noaniq vazifalarni bajarishda, ziddiyatlarga to‘la ma’lumotlardan foydalanishda, izchil
rivojlanib boruvchi va murakkab jarayonlarda harakatlanish rejasiga egalik’ni anglatadi. Yuqoridagi fikrlardan
kelib chiggan holda, kompetentlik — bu insonning mavjud bilim va hayotiy tajribalarga tayangan holda ma’lum
bir muammoni hal etishga doir iqtidori, degan xulosaga kelish mumkin.

1 https://lex.uz/ru/docs/3153714

Oliy ta’lim muassasalaridagi o‘quv jarayoniga innovatsiyalarni tatbiq etishdagi muhim komponentlardan
biri - o‘gituvchining kasbiy kompetentligi va innovatsion faolligi hisoblanadi. Kasbiy kompetentlik tushunchasiga
nisbatan ilmiy doirada turli munosabatlar ilgari suriladi. U mehnat subyektiga nisbatan aniq faoliyat talablari yoki
aynan subyektning aniq faoliyatning o'ziga xos jihatlariga nisbatan munosabatini tavsiflovchi xususiyat sifatida
go'llaniladi. Masalan, tadqiqotchi olim E. F. Zeer kasbiy kompetentlikning funksional taraqqiyotini tadqiq qilish
kasbiy kamolotga erishish chog‘ida kompetentlikning turli ko'rinishlari integratsiyalashib borishini va ularning
kasbiy muhim shaxs sifatlari bilan alogasi kuchayib borishini ko‘rsatadi © %1, Xususan, kasbiy kompetentlik-
ning asosiy darajalariga kasbiy tayyorgarlik va tajriba, o‘zini o'zi anglash, o'z kuchiga ishonish, o‘zga insonlar
tomonidan ko‘rsatilgan kamchiliklarni to'g‘ri qabul gilish va shu kabi boshqga kasbiy kamolotni belgilab beruvchi
shaxs xususiyatlarini kiritadi.

Yuqorida gayd etilgan fikrlarning tahlili pedagogning kasbiy kompetentligini shaxsiy, ijtimoiy, kreativ, metodik
kompetentlik kabi qator o‘ziga xos xususiyatlar majmuasi sifatida to‘liq izohlashga imkon beradi B '°*1. Kasbiy
kompetentlikda mutaxassis tomonidan kasbiy faoliyatni amalga oshirish uchun zarur bo‘lgan bilim, ko‘nikma
va malakalarning egallanishi va ularni amalda yuqori darajada go‘llay olinishi nazarda tutiladi. Bu tushuncha
bo‘yicha turlicha ta’rif va yondashuvlar mavjud.

N. M. Muslimovning fikriga ko‘ra, “kompetentlik” (ingl. “competence” - “qobiliyat”) - faoliyatda nazariy bilim-
lardan samarali foydalanish, yuqori darajadagi kasbiy malaka, mahorat va igtidorni namoyon eta olishni ifoda-
laydi 6 1001,

V. I. Andreyevning fikricha, kompetensiya ma’lum o‘quyv, kasbiy va boshga majmuaviy masalalarni hal
gilishda namoyon bo‘luvchi, rivojlanib boruvchi integral ko‘rsatkichlar bo'lib, u shaxsning ijobiy motivatsiya,
bilim, mahorat, igtidor va ijodiy faoliyat tajribasini oz ichiga oluvchi tayyorgarlik darajasidir & 20>,

N. V. Tarasova kompetensiya tushunchasini muammoni hal etishga qaratilgan bilim va vaziyat, bilim va
harakat o‘rtasida alogadorlikni ta’minlash imkonini beruvchi bilim, qadriyatlar va idrokka asoslangan umumiy
gobiliyat sifatida talgin etadi® 1,

Kasbiy kompetentlik mutaxassis tomonidan alohida bilim, malakalarning egallanishini emas, balki har bir
mustaqil yo‘nalish bo'yicha integrativ bilimlar va harakatlarning o‘zlashtirilishini nazarda tutadi. Shuningdek,
kompetensiya mutaxassislik bilimlarini doimo boyitib borishni, yangi axborotlarni o‘rganishni, muhim ijtimoiy
talablarni anglay olishni, yangi ma’lumotlarni izlab topish, ularni qayta ishlash va o'z faoliyatida qo‘llay bilishni
taqozo etadi.

Kasbiy kompetentlik murakkab jarayonlarda, noaniq vazifalarni bajarishda, bir-biriga zid ma’lumotlardan
foydalanishda, kutiimagan vaziyatda harakat rejasiga ega bo‘la olishda va boshga shu kabi holatlarda yaqqol
namoyon bo‘ladi. Kasbiy-pedagogik kompetentlik esa o‘zining kasbiy mahoratini mukammal rivojlantirgan,
dars jarayonini samarali loyihalashtiradigan, uni boshgara oladigan, ta’lim islohotlarini, zamon talablarini, inno-
vatsion paradigmalarni ilg‘agan holda ularni dars jarayonida muvaffagiyatli qo‘llay oladigan mutaxassislarga
nisbatan bildiriladi.

Demak, bo‘lajak o‘qgituvchi o'z kasbiy-pedagogik bilimlarini izchil boyitish, yangi axborotlarni o‘zlashtirish,
davr talablarini chuqur anglagan holda yangi bilimlarni izlab topish, ularni qayta ishlash va o'z amaliy faoliyatida
samarali qo‘llay olish orqali kasbiy kompetentlikka erishadi. Aytib o'tish kerakki, pedagogik kasbiy kompetentlik
negizida bir qator sifatlar mavjud bo'lib, ularning mohiyatini quyidagicha izohlash mumkin.

¢ ljtimoiy kompetentlik - ijtimoiy munosabatlarda faollik ko‘rsatish ko‘nikma va malakalariga egalik,
kasbiy-pedagogik faoliyatda subyektlar bilan kommunikativ mulogotga kirisha olish.

* Maxsus kompetentlik - kasbiy-pedagogik faoliyatni tashkil etishga tayyorlanish, kasbiy-pedagogik vazi-
falarni ogilona hal qilish, faoliyati natijalarini real baholash, BKMni izchil rivojlantirib borish bo'lib, ushbu
kompetentlik negizida ruhiy (psixologik), uslubiy, axborot (informatsion), kreativ (nostandart), innovatsion
va kommunikativ kompetentlik ko'zga tashlanadi. Ular o‘zida quyidagi mazmunni ifodalaydi:

¢ Psixologik kompetentlik - pedagogik jarayonda sog‘lom psixologik muhitni yarata olish, ta’lim oluvchilar
va ta’lim jarayonining boshga ishtirokchilari bilan ijobiy muloqotni tashkil etish, turli salbiy psixologik ziddi-
yatlarni oz vaqgtida anglay olish va bartaraf eta olish.

e Uslubiy kompetentlik - pedagogik jarayonni uslubiy jihatdan ogilona tashkil etish, ta’lim yoki tarbiyaviy
faoliyat shakllarini to'g'ri belgilash, usul va vositalarni magsadga muvofiq tanlay olish, ularni samarali
qo'llay olish.

¢ Informatsion kompetentlik - axborot muhitida zarur, muhim, kerakli, foydali ma’lumotlarni izlash, yig‘ish,
saralash, gayta ishlash va ulardan tezkor, magsadli va samarali foydalanish.

* Kreativ kompetentlik - pedagogik faoliyatga nisbatan tanqidiy va ijodiy yondashish, o'zining ijodkorlik
malakalariga egaligini namoyish eta olish, muammolarga nisbatan keng gamrovli turli xil yechimlarni topa
olish.

* Innovatsion kompetentlik - pedagogik jarayonni takomillashtirish, ta’lim sifatini yaxshilash, tarbiya jaray-
onining samaradorligini oshirishga doir yangi g‘oyalarni ilgari surish, ularni amaliyotga muvaffaqiyatli tatbiq
etish.

¢ Kommunikativ kompetentlik — ta’lim jarayonining barcha ishtirokchilari bilan samimiy mulogotda bo‘lish,
ularni tinglay bilish, ularga ijobiy ta’sir ko‘rsata olish.

e Shaxsiy kompetentlik - izchil ravishda kasbiy o‘sishga erishish, malaka darajasini oshirib borish, kasbiy
faoliyatda o‘z ichki imkoniyatlarini namoyon qilish.

e Texnologik kompetentlik - kasbiy-pedagogik BKMni boyitadigan ilg‘or texnologiyalarni o‘zlashtirish,
zamonaviy vosita, texnika va texnologiyalardan foydalana olish.

* Ekstremal kompetentlik - favqulodda vaziyatlarda (tabiiy ofatlar, texnologik jarayon ishdan chigganda),
pedagogik nizolar yuzaga kelganda ogilona qaror qabul gilish, to‘g‘ri harakatlanish malakasiga egalik va h.k.

Bir gator tadqiqotlarda bevosita pedagogga xos kasbiy kompetentlik va uning o‘ziga xos jihatlari o‘rganilgan.
Ana shunday tadqiqotlar sirasiga A. K. Markova va B. Nazarova tomonidan olib borilgan izlanishlarni kiritish
mumkin. O‘z tadqigotlarida A. K. Markova pedagogning kasbiy kompetentligi quyidagi tarkibiy asoslardan
iborat ekanligini gayd etadi: maxsus yoki kasbiy kompetentlik (kasbiy faoliyatni yuqori darajada tashkil etish),
shaxsiy kompetentlik (0‘z-ozini rivojlantirish, 0‘z-0‘zini namoyon etish), ijtimoiy kompetentlik (qo‘shimcha faoli-
yatni hamkorlikda tashkil etish), individual kompetentlik (o'z-o‘zini boshqarish, kasbiy rivojlanish va yangiliklar
yaratish).

O‘zbekiston sharoitida ham pedagogga xos kasbiy kompetentlik, uning o‘ziga xos jihatlari o‘rganilgan
bo'lib, ular orasida B. Nazarova tomonidan olib borilgan tadgiqot o‘ziga xos ahamiyat kasb etadi. Tadgiqotchi-
ning fikriga ko‘ra, pedagogga xos kasbiy kompetentlik negizini quyidagi tarkibiy asoslar tashkil etadi: maxsus
yoki kasbiy kompetentlik (kasbiy faoliyatni yuqori darajada tashkil etish), ijtimoiy kompetentlik (kasbiy faoliyatni
hamkorlikda tashkil etish, ijtimoiy mas’ullik), autokompetentlik (o‘zini ijtimoiy-kasbiy rivojlantira olish), ekstremal
kasbiy kompetentlik (kutiimagan vaziyatlarda ishlay olish).

Pedagogning kasbiy kompetentligini rivojlantirishda o'z ustida ishlash va o‘z-o‘zini rivojlantirish muhim
ahamiyatga ega. O‘z-o'zini rivojlantirish vazifalari o‘zini o‘zi tahlil qilish va baholash orqali aniglanadi. O‘z ustida
ishlash — bu mutaxassis tomonidan o‘zini ijtimoiy hamda kasbiy jihatdan rivojlantirish, kamolotga erishish
yo'lida magsadli, izchil, tizimli harakatlarning tashkil etilishi, deb tushuniladi. Mutaxassisning o‘z ustida ishlashi
quyidagilarda ko‘rinadi: kasbiy BKMni takomillashtirib borish, faoliyatga tanqidiy va ijodiy yondashish, kasbiy
va ijodiy hamkorlikka erishish, ishchanlik qobiliyatini rivojlantirish, salbiy odatlarni bartaraf etib borish, ijobiy
sifatlarni o‘zlashtirish.

Pedagogning o'z ustida ishlash bosqichlari uzviy, tizimli shaklda olib boriladi, jumladan:

»  birinchi bosgich - o'z faoliyatini tahlil gilish asosida yutuq va kamchiliklarini aniglash,

*  ikkinchi bosqich - yutuglarini boyitish va kamchiliklarni bartaraf etish yuzasidan aniq qarorga kelish,

* uchinchi bosgich - gabul gilingan qaror bo‘yicha amaliy harakatlarni samarali tashkil etish yo‘llarini izlash,
«  to'rtinchi bosqich - xato va kamchiliklarni takrorlamaslikka intilish,

*  beshinchi bosgich - qabul qgilingan qarorning izchil bajarilishini doimiy nazorat qilib borish va boshqalar.

Bo'lajak o‘gituvchi tomonidan ishlab chiqiladigan kasbiy-pedagogik xarakterdagi individual rivojla-
nish dasturlari pedagogik, psixologik va mutaxassislik bilimlari bilan birga quyidagi tarkibiy gismlardan ham
tarkib topgan bo‘lishi magsadga muvofiq: didaktik malakalar (bilishga oid (gnostik), loyihalash, ijodiy-amaliy
(konstruktiv), tadgiqotchilik, mulogotga kiruvchanlik (kommunikativ), tashkilotchilik, izchillikni ta’minlovchi
(protsessual), texnik-texnologik malakalar), tarbiyaviy ishlarni tashkil etish malakalari (bilishga oid (gnostik),
loyihalash malakalari, ijodiy-amaliy (konstruktiv), tadgigotchilik, mulogotga kiruvchanlik (kommunikativ), tash-
kilotchilik, izchillikni ta’minlovchi (protsessual), texnik-texnologik malakalar), ruhiyatning kasbiy ahamiyatga
ega xususiyatlari va shaxsiy sifatlar (pedagogik fikrlash, tizimlilik, moslashuvchanlik, mobillik, ijodkorlik, hozir-
javoblik, hissiy rivojlanganlik, pedagogik refleksiya), o'z-o'zini rivojlantirish magsadlari va shunga yo‘naltirilgan
topshiriglar va hokazo.

Bo'lajak ogituvchining kasbiy-pedagogik kompetentligini takomillashtirishga qaratilgan individual rivojlan-
tirish dasturlarida pedagogik bilim, malaka va shaxsiy sifatlarining ayni paytdagi mavjud darajasi va bu kompe-
tentlikni rivojlantirishga garatilgan istigbol vazifalar keltirib o‘tiigan bo'lishi tavsiya etiladi. Bu, o'z navbatida,

bo‘lajak o‘gituvchilarning kasbiy jihatdan rivojlanish dinamikasini turli darajalarda doimiy monitoring qilib
borishda samarali faoliyat mahsuli bo‘lib, buning natijasida pedagog kasbiy kompetentligida katta e’tibor qara-
tilishi lozim bo‘lgan kompetentlik gismlari yaqqol ko‘rinadi va bu uni rivojlantirishga turtki beradi.

Kasbiy-pedagogik kompetentligi yuqori bo‘lgan ta’lim beruvchi tomonidan olib boriladigan o‘quv-tarbiya
jarayonlarida har bir fan va mavzuni yoritish jarayonini, avvalo, ta’lim oluvchilarning yuqori darajada bilim
olishi va yuqori kasbiy kompetentligini shakllantirishga qaratish talabalarning kelgusida yuqori salohiyatli va
ragobatbardosh kadrlar bo'lib yetishishlariga yordam beradi. Bu, avvalo, jamiyatni rivojlantirishda asosiy omil
bo‘lib xizmat qiladi, zero, yuqori malakali pedagog kadrlarni tayyorlash kelgusida intellektual salohiyatli yoshlar
yetishib chiqishini ta’minlaydi.

